
Ed uss in project
da scola en Ruanda
Gertrud Müller n’ha betg mo in flair
per Ruanda, ella vul era gidar cun in
project da scola a Mugonero. 11

Il stgazi da
la Delfina
Chattà.ch preschenta questa giada il
cudesch dals conquistaders dal tschiel
e mussa co in comic nascha. 19

Tipic sbagl d’inves-
tiders: part 2

Tenor il titular dal
premi Nobel Daniel
Kahneman n’empren-
dan investiders
tendenzialmain betg da
lur sbagls. Cun pitchens
inputs vulain nus midar
quai. Oz: buns tips.

Savens sa laschan investiders
surmanar da «buns tips»
scutinads en l’ureglia dals
collegas da la squadra da
ballape ubain sugerids per
posta electronica. Per il solit
vegnan empermessas rendi-
tas fantasticas e l’investider
vegn engurd. Sin martgads
effizients, sco per exempel
quel da la Svizra, èn però tut
las infurmaziuns disponiblas
davart in’interpresa per il pli
gia cuntegnidas en il curs
d’aczias actual. Cun auters
pleds: igl è pauc probabel
ch’il collega da ballape sap-
pia dapli ch’ils analists, ils
schurnalists d’economia u ils
participants al martgà ver-
sads che fan gia plirs onns
commerzi a la bursa.

Vosscussegliaderd’investiziun
da la Raiffeisen As infurme-
scha gugent persunalmain.

www.raiffeisen.ch

Difficultads per la resgia a Domat
Chantun sustegna la firma Mayr-Melnhof cun 39 milliuns francs

DA FLURIN ANDRY / ANR

■ Causa cundiziuns difficilas
sin il martgà sa chatta la pli
gronda resgia en Svizra, la
Mayr-Melnhof Swiss Timber,
en ina situaziun economica se-
riusa. Cun novs products vul la
firma optimar sia purschida. La
resgia Stallinger Swiss Timber è
vegnida avrida a Domat la prima-
vaira 2007. Il chantun aveva su-
stegnì las lavurs cun ina contribu-
ziun da 17 milliuns francs. La fin
dal 2008 ha surprendì la firma
Mayr-Melnhof Swiss Timber
(MMST) la resgia industriala. Ier
ha infurmà Josef Dringel, il CEO
da la MMST, che la resgia haja
stuì tschertgar novas vias per du-
magnar las difficultads economi-
cas. Quai prevesa la firma da far
cun ina restructuraziun finanzia-
la per l’import dad 80 milliuns
francs e cun diversifitgar sia pro-
ducziun: Per stgars 50 milliuns
francs duaian vegnir construids
proxim onn ina ovra per produ-
cir pellets e l’onn suenter ina per
producir aissas da lain cruschà.
Causa las difficultads economicas
ha infurmà la MMST gievgia ses
emploiads ch’i stoppia vegnir in-

troducida per il proxim temp la-
vur curta. «La regenza è da l’avis
che la strategia da la MMST pos-
sia avair success», han infurmà ier
ils cussegliers guvernativs Stefan
Engler e Hansjörg Trachsel. Per-

quai ed era causa ils effects posi-
tivs a che la resgia ha tenor il sil-
vicultur chantunal Reto Hefti per
l’economia forestala grischuna
sustegna il chantun la pli gronda
resgia en Svizra cun 39,1 milliuns

francs. Eugen Arpagaus che mai-
na l’uffizi per economia e turis-
sem ha declerà per quals dievers
che quel import saja pensà.

➢ PAGINA 3

Han motivà pertge ch’il chantun vegnia a sustegnair la resgia a Domat: Eugen Arpagaus (san.), Hansjörg Trach-
sel, Stefan Engler e Reto Hefti. FOTO F.ANDRY

Es il rg per nüglia?
La «Pro Idioms» s’ingascha per mezs d’instrucziun i’ls idioms

DA MARTINA FONTANA / ANR

■ L’introducziun dal rumantsch
grischun (rg) in scoula pissera
ün’ulteriura vouta per testas
chodas. Cun forzas unidas as
voula uossa – tschinch avant las
dudesch – amo üna vouta mobi-
lisar per mantegner i’l chantun
Grischun ils idioms. «I nu po es-
ser cha cumüns da lingua ru-
mantscha vegnan sforzats dad in-
trodüer in scoula il rg be perquai
cha la regenza nun edischa plü
mezs d’instrucziun i’ls idioms»,
disch l’iniziant da la «Pro
Idioms», DomenicToutsch da Zer-
nez. Cha da vender la patria e la
cultura nu saja la dretta via per
surviver. «Impustüt nun es cun
quai neir sgürà l’avegnir», intu-
na’l. Ch’intant sajan amo adüna
quellas persunas chi discuorran
lur idioms rumantschs quels chi
pisseran cha’l rumantsch exista.
Per mantegner quai eir in avegnir
es in marcurdi saira gnüda funda-
da la gruppaziun «Pro Idioms».
Cun las suottascripziuns da per-
sunas interessadas chi derivan da
tuot ils cumüns rumantschs dal
chantun Grischun as voula «sdas-
dar il grond cussagl e la regenza

grischuna». «Be fats pon uossa
amo güdar ad amegldrar la situa-
ziun», argumentescha Toutsch ed
appellescha a tuot quels chi vö-

glian far surviver lur idiom da
s’ingaschar per quista chosa.

Tenor la gruppaziun «Pro Idioms» as poja dumandar scha’l rumantsch gri-
schun sco lingua da scoula es «pel giat». FOTO M. FONTANA

DA MARTIN CABALZAR

■ L’atun 2011 han lieu las
elecziuns dal cussegl naziu-
nal e dal cussegl dals chan-
tuns. Plaunet sa preparan era
las partidas dal Grischun sin
questas impurtantas elec-
ziuns. Da remplazzar ha il Gri-
schun en tutta cas ils suandonts
parlamentaris federals: cusse-
glier dals chantuns Theo Mais-
sen (pcd) ed ils cussegliers na-
ziunals Andrea Hämmerle (ps),
Brigitta Gadient (pbd) e Sep
Cathomas (pcd). Cusseglier dals
chantuns Christoffel Brändli
(pps) vegn a sa decider pli tard
sch’el sa retira u betg. A recan-
didar vegnan sulet ils cussegliers
Tarzisius Caviezel (pld) e Hans-
jörg Hassler (pbd).

Liberals vulan dus mandats
La Partida liberaldemocratica

vul acquistar 2011 dus sezs en il
parlament federal. Sch’ella
prendia en mira il cussegl naziu-
nal u il cussegl dals chantuns
han ins anc betg tradì. Era
puncto candidats fa la partida la
giatta morta. Ins disponia da
differents candidats valabels.
Dus da quels sajan cusseglier
guvernativ Martin Schmid e
Tarzisius Caviezel, che sesa gia
oz en il cussegl naziunal.

Pcd cun ina suletta glista
Era la pcd ha prendì in’empri-
ma decisiun. Ella sa participe-
scha a l’elecziun dal cussegl na-
ziunal questa giada cun sulet ina
«ferma» glista. Per il cussegl dals
chantuns fa la pcd fermamain
quint cun il cusseglier guverna-
tiv Stefan Engler che sorta la fin
da l’onn da la regenza.

Teater per
uffants a Scuol

■ (anr/ads) La Gruppa da teater
da Scuol preschainta darcheu ün
teater per uffants. Il toc «La sbi-
scha» es ün’interpretaziun libra dal
cudesch da pops «Es klopft bei
Wanja in der Nacht». Davo il suc-
cess d’avant duos ons cun il toc per
uffants «Che curaschi» s’ha decis-
sa la Gruppa da teater da Scuol da
star eir quist on pro’l teater per uf-
fants. «Teater es daplü co istorgias
o film», es l’avis da la redschissura
Anna Mathis Nesa. Las preschan-
taziuns han lö dumengia, ils 7 e
sonda, ils 13 da november.

➢ PAGINA 13

Restructuraziun
da la direcziun SSR

■ En connex cull’introducziun
da la convergenza tier Radio e Te-
levisiun svizra vegn la direcziun
generala reducida da 9 sin 7 com-
members. Vinavon part dal di-
rectori general far era il directur
da RTR Mariano Tschuor che
surpiglia da nov era la coordina-
ziun dals programs da las quatter
regiuns linguisticas e dals pro-
ducts naziunals da multimedia.

